ПРОЕКТ ЗА УНАПРЕДУВАЊЕ НА ОСНОВНОТО ОБРАЗОВАНИЕ (ПЕИП)
[bookmark: _Hlk214887490]ОПИС НА РАБОТНИ ЗАДАЧИ ЗА 
ОБЕЗБЕДУВАЊЕ НА ТЕХНИЧКА ПОМОШ ЗА ДИЗАЈН И ИМПЛЕМЕНТАЦИЈА НА МОДЕЛОТ ЗА ПРОШИРЕНА ПРОГРАМА ВО ОСНОВНИТЕ УЧИЛИШТА
1. Вовед во проектот
Проектот за унапредување на основното образование (PEIP) има за цел да ги подобри условите за учење во основното образование во Република Северна Македонија.
Проектот ги поддржува иницијативите на Владата за:
· подобрување на средината за учење во основното образование;
· зголемување на бројот на наставници со докажано професионално искуство во две клучни професионални компетенции – настава и учење и создавање стимулирачка средина за учење во основното образование;
· подобрување на квалитетот на наставната практика; и
· изработка и спроведување на училишни развојни програми кои користат податоци и алатки за следење на постигнувањата на учениците, а со цел подобрување на  резултатите од учење.
Проектот се спроведува преку четири главни компоненти:
· Компонента 1: Подобрување на учењето на ниво на училиште,
· Компонента 2: Реформа на мониторингот и оценувањето на националниот напредок во учењето,
· Компонента 3: Подобрување на компетенциите на наставниците, мултипрофесионалните тимови за поддршка и раководствата на училиштата,
· Компонента 4: Подобрување на секторското и проектното управување, мониторинг и евалуација
Министерството за образование и наука (МОН) е главна институција за имплементација на проектните активности, во тесна соработка со Државниот испитен центар (ДИЦ), Бирото за развој на образованието (БРО) и Државниот просветен инспекторат (ДПИ). Директни корисници на проектот се учениците во основното образование, наставниците, директорите на училиштата и мултипрофесионалните тимови за поддршка (МПТП).
2. Специфична информации за задачата
Во рамки на проектот Министерството за образование планира да дизајнира и воведе модел за проширена програма во избрани основни училишта, како дел од агендата за модернизација на образованиот систем.
Моделот за проширена програма подразбира продолжување на редовниот училишен ден за обезбедување дополнителни наставни активности, воннаставни активности и поддршка, насочени кон унапредување на резултатите на учениците и нивниот севкупен развој.
Целта е промовирање холистички пристап кон учењето, развој на социјални и емоционални вештини и обезбедување еднакви можности за академски, творечки и рекреативни активности во текот на денот. Моделот, исто така, има за цел да го поддржи професионалниот раст на наставниците преку дизајн и реализација на воннаставни активности, како и да им помогне на родителите во подобро управување со времето и рамнотежа помеѓу работата и приватниот живот.
3. Цел на ангажманот
За успешно воведување и одржливост на моделот за проширена програма, МОН ќе ангажира консултантска фирма која ќе го дизајнира концептот на моделот, ќе развие оперативни насоки и ќе подготви материјали и обуки што ќе им овозможат на училиштата да аплицираат и да ги имплементираат грантовите за воведување на моделот за проширена профрама во рамки на проектот.
Моделот за проширена програма ќе опфати околу 200 основни училишта кои работат само во една смена. Овие училишта ќе бидат повикани да изразат интерес за имплементација на моделот за проширена програма. Училиштата што ќе изразат интерес ќе добијат техничка поддршка и ќе бидат подобни да аплицираат за грантови. Очекуваниот број на училишта кои ќе аплицираат за грантови е 20 училишта.
[bookmark: _Hlk214887425]Општата цел на овој ангажман е да се дизајнира, операционализира и изгради капацитет за имплементација на моделот за проширена програма во основните училишта во земјата со фокус на воннаставните активностии да се обезбеди неговата интеграција во училишните развојни програми. (УРП).
Конкретно, консултантската фирма треба да:
1. Го дизајнира севкупниот концепт и рамката на моделот за проширена програма прилагодена на националниот контекст;
2. Го развие и изработи целиот пакет на потребна документација (прирачници, оперативни насоки, апликациски форми и материјали);
3. Изгради капацитети на училиштата, наставниците и општините преку обуки, менторство и дисеминација;
4. Ги поддржи училиштата во ревизија на развојните програми и интегрирање активности поврзани со моделот за проширена програма;
5. Да обезбеди поддршка во развој на воннаставните активности.
4. Обем и конкретни задачи
Консултантската фирма треба да ги реализира следните задачи:
1. Концептуален дизајн на моделот за проширена програма во основно образование
· Преглед на националните образовни политики, стратегии и регулативи релевантни за моделот за проширена програма;
· Анализа на потребите преку консултации со клучните чинители (МОН, БРО, ДИЦ, ДПИ, училишта, наставници, родители и општини);
· Предлог на сеопфатна концептуална рамка за моделот за проширена програма вклучително но не ограничувајќи се на педагошка, организациска, логистичка поддршка;
· Дефинирање на неколку можни модели за имплементација (целодневна, модуларна, делумна).
2. Развој на оперативен пакет и документација
· Развој на Прирачник за имплементација на модел за проширена програма;
· Развој на Упатство за подготовка и апликација за грантови за моделот;
· Изработка на примероци и формулари (формулар за апликација за грант; план за имплементација, извештаи за известување итн)
· Изработка на прирачник за насоки за мониторинг и евалуација на спроведување на моделот за проширена програма во училиштата;
· Обезбедување на усогласеност со законската рамка и стандардите утврдени од МОН.
3. Обука и градење капацитети (за училиштата кои ќе изразат интерес да аплицираат за грант за воведување на моделот за проширена програма)
· Дизајн и спроведување на обуки за директори, наставници и општини за моделот за проширена програма;
· Изработка на пакет материјали за обука;
· Одржување на обуки и работилници (до мај 2026) со цел развивање на знаења и вештини потребни за имплементација на моделот;
· Обезбедување техничка поддршка на училиштата при интегрирање на активности поврзани со моделот за проширена програма во нивните развојни програми (УРП)
· Обезбедување техничка поддршка и менторство при повикот за грантови (јуни–август 2026);
· Обезбедување повратни информации и менторство со цел осигурување дека целите на моделот за проширена програма се рефлектираат во структурата, целите и индикаторите за перформанси на училишните развојни програми (УРП).
4. Комуникација и дисеминација
· Поддршка на МОН и ПМУ во изработката на комуникациски план за промоција на моделот за проширена програма;
· Организација на настани за дисеминација и презентација пред клучните засегнати чинители;
· Подготовка на комуникациски материјали (брошури, визуелни презентации и веб содржини)

5. Завршна фаза, поддршка и евалуација
· Обезбедување континуирана техничка поддршка за училиштата што добиваат грантови во текот на 2026–2027 година со цел зајакнување на имплементацијата на активностите од моделот за проширена програма;
· Мерење и известување за нивото на задоволство кај учениците, родителите и членовите на училишните одбори вклучени во подготовката и ревизијата на училишните развојни програми, како и нивното учество во активности поврзани со моделот за проширена програма;
· Поднесување на резимеа на наодите и препораки за подобрување на вклученоста и задоволството на засегнатите страни;
·  Поднесување на сите финализирани документи, прирачници и материјали за обука на македонски и англиски јазик;
· Давање препораки за проширување на моделот за проширена програма во основните училишта на национално ниво
Напомена: Овој ангажман и сите поврзани активности за поддршка, обуки и имплементација се дизајнирани да опфатат до 200 основни училишта кои во моментов работат во една смена
5. Методологија
Се очекува консултантската фирма да користи партиципативен пристап, заснован на докази:
· Преглед на релевантни национални документи и меѓународни искуства;
· Консултации со засегнати чинители и фокус групи;
· Одржување работилници за ко-дизајн со МОН, БРО и избрани училишта;
· Валидација и пилотирање на нацрт-материјалите пред финализација;
· Користење на комбинирани методи (прашалници, фокус групи, интервјуа) за оценка на задоволството кај учениците, родителите и членовите на училишните одбори

6. Временска рамка
	Фаза
	Активност
	Предвиден временски период

	1
	Почетна фаза: методологија, работен план, консултации со засегнати страни
	јануари – февруари 2026

	2
	Развој на рамка на моделот за проширена програма и нацрт-материјали
	февруари – март 2026

	3
	Валидација и финализација на моделот и прирачниците
	март – април 2026

	4
	Обука и градење капацитети за училиштата заинтересирани за пилотирање на моделот
	април – мај 2026

	5
	Обука на училиштата и градење капацитети за аплицирање за грантови
	мај – јуни 2026

	6
	Техничка поддршка за време на првиот повик за грантови
	јуни – август 2026

	7
	Поддршка на училиштата при ревизија на училишните развојни програми (УРП) и континуирано менторство
	мај – јуни 2026

	8
	Мерење на задоволството кај ученици, родители и членови на училишните одбори; финален извештај
	јануари 2027

	9
	Финален извештај вклучувајќи препораки за национално проширување на моделот за проширена програма
	јули 2027


Се очекува програмата за грантови за моделот за проширена програма да започне во јуни 2026 година, при што имплементацијата во 20 училишта ќе започне во септември 2026 година.

7. Потребни квалификации
Состав на тимот и потребна експертиза (клучни позиции):
· Тим лидер / Експерт за образование: Магистерска или повисока стручна квалификација во областа на образованието, општествените науки или сродни области; најмалку 10 години искуство во реформи на образованието, развој на наставни програми или модели на продолжено учење.
· Експерт по педагогија: Искуство во развој на воннаставни програми или учење базирано на активности.
· Експерт за мониторинг и евалуација: Искуство во собирање образовни податоци, работа со индикатори и мерење на перформанси.
· Експерт за обуки и градење капацитети: Докажано искуство во обуки за едукација за возрасни, обука на наставници или градење институционални капацитети.
· Правен/административен експерт: Познавање на националната законска рамка за образование и рамката за квалитет на училиштата.
Потребно искуство на фирмата:
· [bookmark: _Hlk214887276]Општо искуство: Искуство во реформи и нови иницијативи во секторот образование. Познавање на националниот образовен систем и контекст. Искуство во проекти финансирани од донатори или поддржани од меѓународни финансиски институции ќе се смета за предност;
· [bookmark: _Hlk214887292]Специфично искуство: Најмалку еден сличен ангажман во последните 5 години, претпочитајќи да е поврзан со дизајн на модели, програми или прирачници за интервенции на ниво на училиште
Општото искуство треба да биде презентирано како список на референци за проекти/активности каде што се обезбедиле консултантски услуги во последните 10 години.
Специфичното искуство треба да биде потврдено со писмо за референца од клиентот и поддржано со детално објаснување на обезбедените услуги, вредноста на договорот, договорниот орган/клиентот, локацијата/земјата на проектот, времетраењето, процентот на работа извршена од страна на консултантот во случај на конзорциум или подизведување, како и главните активности.
8. Извештаи 
	Извештаи
	Опис
	Предвиден рок

	1
	Почетен извештај (методологија, работен план и план за ангажирање на засегнати страни)
	февруари 2026

	2
	Нацрт концепт и рамка за моделот за проширена програма
	март 2026

	3
	Нацрт прирачници и насоки за имплементација и аплицирање за грант
	април 2026

	4
	Финализиран оперативен пакет (прирачници, урнеци, процедури)
	мај 2026

	5
	Материјали за обука и одржување на обуки
	мај – јуни 2026

	6
	Извештај за техничка поддршка за време на процесот на аплицирање за грантови
	јуни – август 2026

	7
	Извештај за поддршка при ревизија на училишните развојни програми (УРП)
	мај – јуни 2026

	8
	Евалуациски извештај за задоволството на ученици, родители и членови на училишните одбори
	јануари 2027

	9
	Финален извештај со препораки за национално проширување на моделот
	јули 2027



9. Известување и надзор
Фирмата ќе работи под раководство на директорот на проектот, во координација со координаторот за грантови и работната група за модел за проширена програма на МОН.
Сите извештаи ќе ги одобрува проектната единица.
10. Траење и плаќање
Се очекува ангажманот да започне во јануари 2026 и да заврши до јули 2027. Сепак, договорот ќе остане валиден до јануари 2028 за да се овозможи дополнителна техничка поддршка, повратни информации и помош по имплементацијата на училиштата, согласно потребите на Министерството за образование и наука. Договорот ќе се исплаќа со утврден фиксен износ врз основа на извештаите и постигнати цели. Проценетиот број на работни денови за клучниот персонал е 370. Плаќањата ќе се извршуваат по одобрување на извештаите од страна на проектната единица за управување на проектот.
